
 

 

 

 

 

 

“Sosial müavinətlər haqqında” Azərbaycan Respublikasının 

Qanununda dəyişiklik edilməsi barədə 

 

Azərbaycan Respublikası Konstitusiyasının 94-cü maddəsinin I hissəsinin           

16-cı bəndini rəhbər tutaraq Azərbaycan Respublikasının Milli Məclisi qərara alır: 

Maddə 1. “Sosial müavinətlər haqqında” Azərbaycan Respublikasının 

Qanununda (Azərbaycan Respublikasının Qanunvericilik Toplusu, 2006, № 2, maddə 

76; 2007, № 10, maddə 933; 2008, № 6, maddələr 464, 475; 2013, № 1, maddə 19, 

№ 6, maddə 618, № 11, maddələr 1240, 1306; 2017, № 7, maddə 1278; 2018, № 3, 

maddə 400, № 5, maddə 869; 2019, № 3, maddə 380) aşağıdakı dəyişikliklər  edilsin: 

1.1. 1.0.2-ci maddə aşağıdakı redaksiyada verilsin: 

“1.0.2. əmək qabiliyyəti olmayan şəxslər - əlilliyi olan şəxslər, o cümlədən 

sağlamlıq imkanları məhdud 18 yaşınadək uşaqlar, “Əmək pensiyaları haqqında” 

Azərbaycan Respublikası Qanununun 7-ci və 8-ci maddələri  ilə müəyyən edilmiş yaş 

həddinə çatan şəxslər, vəfat etmiş şəxsin 18 yaşına çatmamış (əyani təhsil alanlar 

təhsili bitirənədək, lakin 23 yaşdan çox olmamaqla), yaxud 18 yaşına çatanadək 

sağlamlıq imkanlarının məhdudluğu müəyyən olunmuş 18 yaşından yuxarı əlil 

övladları.”; 

        1.2. 5-ci maddənin mətni aşağıdakı redaksiyada verilsin: 

“5.1. Bu Qanunun 4.0.1.1-4.0.1.3-cü, 4.0.1.5-4.0.1.6-cı və 4.0.1.13-cü 

maddələrində nəzərdə tutulan aylıq müavinətlərdən bir neçəsini almaq hüququ olan 

şəxslər öz arzusuna əsasən bir növ aylıq müavinət seçə bilərlər. 

5.2. Bu Qanunun 4.0.1.4-cü və 4.0.1.5-ci maddələrində nəzərdə tutulan 

müavinətlərdən hər ikisini almaq hüququ olan uşaqlara hər iki növ aylıq müavinət 

təyin edilir. 

        5.3. Bu Qanunun 5.2-ci maddəsi həmin maddədə göstərilən müavinətlərin 

2020-ci il yanvarın 1-dən əvvəlki dövr üçün təyin edilməsi və ya yenidən 

hesablanması hallarına və ailə başçısını itirməyə görə əmək pensiyası almaq        

hüququ olan (“Əmək pensiyaları haqqında” Azərbaycan Respublikası Qanununun 

14.4-cü maddəsində göstərilən hal istisna olmaqla) şağlamlıq imkanları məhdud             

18 yaşınadək uşaqlara münasibətdə tətbiq edilmir.”; 

          1.3. 7.0.5.1-ci maddəyə ”olmadıqda” sözündən sonra “(“Əmək 

pensiyaları haqqında” Azərbaycan Respublikası Qanununun 14.4-cü maddəsində 

göstərilən hal istisna olmaqla)” sözləri əlavə edilsin; 

          1.4. Aşağıdakı məzmunda 9.1-1-ci maddə əlavə edilsin: 

 “9.1-1. “Əmək pensiyaları haqqında” Azərbaycan Respublikası Qanununun 

14.4-cü maddəsində nəzərdə tutulan şəxslərə ailə başçısını itirməyə görə sosial 

müavinətin 2020-ci il yanvarın 1-dən əvvəlki dövr üçün təyin edilməsinə (yenidən 

hesablanmasına) yol verilmir.”. 

 

         Maddə 2. Bu Qanun 2020-ci il yanvarın 1-dən qüvvəyə minir. 

 

 

 

 

 

      İlham Əliyev 

                Azərbaycan Respublikasının Prezidenti 

